
1. Kirish.  

 TYDK — bu temir yo‘llari obyektlari, ularning jug‘rofiy holati, huquqiy maqomi, 

qiymat va sifat tavsiflari va iqtisodiy baholash to‘g‘risidagi yangilanib turiladigan ishonchli 

axborot tizimi va temir yo‘llari har bir obyektining qiymatini belgilash, soliq solish, 

xususiylashtirish va boshqa maqsadlar uchun o‘tkaziladi hamda ularning tarkibi TYDKni 

yuritish bo‘yicha normativ hujjatlar bilan belgilanadi va ramiylashtiriladi.  

 Temir yo‘llari obyektlariga tegishli bo‘lgan, davlat yer kadastridan TYDKga 

berilayotgan yer uchastkalari to‘g‘risidagi yer-kadastr axborotida maqsadli foydalanilishi 

bo‘yicha yerning tarkibi to‘g‘risidagi, yer uchastkalariga bo‘lgan huquq davlat ro‘yxatidan 

o‘tkazilganligi (shu jumladan yerdan foydalanishda servitutlarda belgilangan mavjud 

cheklashlar va taqiqlar to‘g‘risidagi ma’lumotlar), yerning qiymati va sifati to‘g‘risidagi  

ma’lumotlarni olish uchun har bir temir yo‘lini va unga xizmat ko‘rsatish va maxsus 

inshootlarni joyida xatlovdan o‘tkazish talab etiladi. [1] 

Temir yo‘llar davlat kadastri obyektlarini xatlov o‘tkazishdan asosiy maqsad – 

temir yo‘llar va ularga xizmat ko‘rsatish hamda maxsus inshootlarning xuquqiy, xo‘jalik 

yuritish va qurilish maqomlariga ega bo‘lgan xududdagi yer uchastkalari, binolar va inshootlar 

hamda yer osti muxandislik kommunikatsiyasi jihozlarining turlari, huquqiy hujjatlari, egallab 

turgan maydoni, umumiy uzunligi, qiymati, sifat jihatdan tarkibi, texnik holati, 

obodonlashtirish darajasi hamda ushbu ko‘rsatkichlarning o‘zgarishi to‘g‘risida ma’lumotlarni 

to‘plashdan iboratdir. Davlat kadastrlari yagona tizimiga vakolatli organ tomonidan har yili 

aprel oyida hududdagi har bir temir yo‘l obyektlarining xuquqiy, xo‘jalik yuritish va qurilish 

maqomlari ko‘rsatgichlari asosida taqdim etish uchun joyda texnik xatlov ishlarini temir 

yo‘llari davlat kadastri obyektlarining turlari va qurilish tartiblarini inobatga olgan holda yangi 

tartib asosida o‘tkazish maqsadga muvofiq bo‘ladi. 

2. Tadqiqot o‘tkazish uslubiyati.  

Tadqiqotlarni bajarishda yer hisobini yuritish, monitoring qilish, topografik-

geodezik dala o‘lchash ishlari, masofadan zondlash kabi usullardan foydalanilgan. 

Tajriba tahlil natijalari Respublikamizning janubiy mintaqasida joylashgan 

Qashqadaryo viloyatining temir yo‘l stansiyalarida 2021-2024 yillar davomida olib 

borilgan.  

3. Natijalar va munozaralar.  

 Respublikamizda jami hududlar kesimida temir yo‘llarning umumiy uzunligi 6 113,8 

kilometrni tashkil etib, shundan 77,4% qismi ya’ni 4732,8 kilometri umumiy foydalanishdagi 

temir yo‘llardir. Hududlar kesimida umumiy foydalaniladigan temir yo‘llarning eng ko‘p qismi 

Toshkent viloyatiga to‘g‘ri keladi (941,2 kilometr yoki temir yo‘llarning 15,4% qismi)[2]. 

Tadqiqotlar natijasida ma’lum bo‘ldiki Qashqadaryo viloyatidagi umumiy foydalanishdagi 

temir yo‘llarning uzunligi 479 kilometrni tashkil etib, respublika miqyosidagi temir yo‘llarning 

7,8% qismini tashkil etadi. Viloyat hududidagi temir yo‘llar to‘g‘risidagi ma’lumotlar quyidagi 

jadvalda keltirilgan.  

         Qashqadaryo viloyati temir yo‘llari to‘g‘risidagi jamlanma ma’lumotlar 

                                                                                                                     1- jadval  

№ Temir yo‘llarni ahamiyati 

bo‘yicha 

Viloyat 

hududidan 

o‘tuvchi 

qismi (km) 

Umumiy 

uzunligi 

(km) 

Birinchi darajali temir yo‘llar 

1.  Kogon-Qarshi-Dushanbe 54 157 

Ikkinchi darajali temir yo‘llar 

1.  Qarshi -  Kitob 124 124 

2.  Toshkent - Samarqand – 

Qarshi 

41 144 

3.  Toshg‘uzor – Boysun - 

Qumqo‘rg‘on 

      106,2 223 

4.  Qarshi – Tallimarjon 36 - 

5.  Jayron – Kengsoy 20  - 

Jami umumiy foydalanishdagi temir yo‘llar 381 

Xususiy temir yo‘llar 

“O‘zbekiston temir yo‘llari” AJ tasarrufida 

bo‘lmagan temir yo‘llar 

20 20 

Hammasi viloyat bo‘yicha 401 

  

                                                                      
              

Qashqadaryo viloyati temir yo‘llarining joylashuv xarita sxemasi 

